
BOEGBYLD FAN IN 

ÛNDERNIMMEND, 

SOSJAAL EN DUORSUM 

IT HEARRENFEAN

Profylskets

 … de kearn It Hearrenfean: in grut Frysk 
doarp, mei de alluere en ambysje fan in 
stêd. 

 … Akkrum, Jobbegea, Nijskoat, Oranjewâld en 
sechstjin oare lanlike wenkearnen, allegearre 
hechte en aktive mienskippen, selsredsum 
en karakteristyk.  

 … Sven, Ireen en Foppe; goed hûndert 
amateurklups, wettersport yn Akkrum 
en topsportfoarsjennings as Thialf, it Abe 
Lenstrastadion en de Epke Zonderlandhal. 

 … leechfeangebiet De Deelen en bûtenpleats 
Oranjewâld, grien en natuer, wêr’t de 
spoaren fan de turfwinning, de oarsprong 
fan It Hearrenfean, noch altyd sichtber 
binne.

 … de ekonomyske motor fan Fryslân, thúsbasis 
fan it MKB en foaroprinnende bedriuwen as 
Batavus, Smilde, A-ware en Van Wijnen.

 … lânbou, mei agrariërs dy’t grutsk binne op 
harren bedriuw, mar dy’t ek te krijen hawwe 
mei de útdagingen fan de boerehúshâlding.

 … berikber, mei in intercitystasjon en op in 
logistyk strategyske lokaasje by it krúspunt 
fan de A7 mei de A32, ofwol: de skeakel 
tusken it noarden en de rest fan it lân.

 … kultuer, amateurkeunst en de Fryske taal, yn 
Museum Heerenveen en op de lokale poadia, 
sa as it Posthuis Theater en moderne keunst 
yn Museum Belvédère.

 … in belutsen en warbere gemeente om grutsk 
op te wêzen.



Wat ús boargemaster  
te dwaan stiet
It Hearrenfean werkent de útdagingen fan in stêd en azemet tagelyk de sfear fan 
Fryslân. It ynternasjonale karakter fan in soad fan wat wy dogge, jout ús brede 
bekendheid, mar bringt ek risiko’s. Wy sykje in sosjaal sterke boargemaster mei in 
skerp en rom each, in persoanlikheid dy’t omsjocht nei de ynwenners. Werkenne jo 
jo hjiryn, dan sjogge wy in tal rollen foar jo.



Yn gemeente It Hearrenfean binne wy 
belutsen by ús mienskip en sjogge wy nei 
inoar om. Ek sjogge wy maatskiplike ferskillen 
tanimmen. As wy net oppasse, komme wy 
foarinoar oer te stean. 

Us boargemaster is in brêgebouwer, it gesicht 
fan de mienskip, mei oertsjûging en paslike 
grutskens. Der is alle romte om emoasjes 
te uterjen, jo binne net benaud foar in 
demonstraasje of protest, en jo litte minsken 
wêze. Tagelyk jouwe jo de grinzen oan, 
helder en dúdlik. Wa’t yn ’e ferdrukking komt 
of misjegene wurdt, kin op jo rekkenje. Us 
boargemaster is freonlik as it kin, strang as it 
moat en rjochtfeardich. 

De seremoaniële rol is ús boargemaster op it 
liif skreaun. Jo hawwe der likefolle aardichheid 
oan om bygelyks Sinteklaas wolkom te 
hjitten, in 100ste jierdei mei te fieren, of by in 
Europeesk kampioenskip reedriden oanwêzich 

te wêzen. Tagelyk bliuwe jo as in echte 
Fries mei beide fuotten yn it fean stean. Us 
boargemaster nimt elkenien like serieus, siket 
sels it kontakt, harket goed en freget troch. Op 
de tribune by sportwedstriden, yn de wyk of 
by eveneminten komme se jo geregeld tsjin. 

Us ynwenners sprekke jo graach yn harren 
eigen taal oan. As jo Frysk prate, dan is dat 
yn jo foardiel. Jo binne yn alle gefallen ree om 
de taal te learen. 

1. In entûsjast brêgebouwer  

Us boargemaster is belutsen en 
sosjaal, mei in brede blik, dy’t 
mei in soad passy en entûsjas-
me sa optimaal mooglik each 
hat foar alle befolkingsgroepen.

-ynwenner



Gemeente It Hearrenfean hat in sterke 
ekonomyske en geografyske posysje yn de 
regio. Dêr binne wy sunich op, en wy beseffe 
dat it ûnderhâlden dêrfan wichtich is. Dat is 
in taak foar de boargemaster, dy’t de posysje 
wêr mooglik fierder útbout. 

Yn de regio operearret ús boargemaster as 
in selsbewust bestjoerder mei in werkenbere 
eigen kleur. Wat eigensinnigheid past by ús 
as warbere Fryske gemeente. Jo hawwe in 
relevant netwurk, ek (ynter)nasjonaal. Of 
jo hawwe yn eardere bestjoersfunksjes sjen 
litten dat jo by steat binne om dat netwurk 
gau op te bouwen. Yn De Haach en Brussel 
witte jo goed de wei, en leare se jo kennen as 
in entûsjast ambassadeur fan Hearrenfean. 

Jo styl is diplomatyk, jo witte de oar entûsjast 
te meitsjen foar de mooglikheden dy’t jo 
sjogge. Sa iepenje jo doarren, bygelyks foar 
nije bedriuwen dy’t har yn de gemeente 
fêstigje wolle. Jo jouwe dêrby de wethâlders 
de gelegenheid om de gearwurking konkreet 
foarm te jaan. It gruttere doel is foar jo 
wichtiger as jo persoanlike ambysjes. 

2. In diplomatyk en effektyf 
netwurker

De boargemaster fan 
Hearrenfean is ien dy’t in 
strategyske blik op de takomst 
hat en tegearre mei oare 
partners yn Fryslân dizze 
útdaging oan doart.

-ynwenner



Gemeente It Hearrenfean is yn de feilichheids-
regio Fryslân in gemeente mei gruttere risi-
ko’s. Eveneminten yn Thialf, beladen fuotbal-
wedstriden of protestaksjes freegje in strange 
en dúdlike oanpak. By yndustriële ûndernim-
mingen is de kâns op ynsidinten lyts, mar de 
skea kin enoarm wêze. Undermining en de 
striidberens fan it bestjoer binne tema’s dy’t 
ek yn Hearrenfean spylje.

De kapasiteit fan de plysje en wat der yn de 
gemeente It Hearrenfean nedich is kinne wat 
ûnfreon mei inoar wêze. De portefúlje iepen-
biere oarder en feiligheid sil in soad tiid fan ’e 
boargemaster freegje. Jo spylje in aktive rol yn 
’e feilichheidsregio en lizze fansels de needs-
aaklike kontakten dêrbûten. 

3. In trochtaastend bestjoerder op it mêd fan iepenbiere oar-
der en feiligheid 

Yn gefal fan ynsidinten wurdt fan jo ferwachte 
dat jo lieding jouwe, dúdlik binne en trocht-
aastend optrede. Yn drege en akute situaasjes 
stiet de boargemaster iepen foar advys fan 
saakkundigen. Belutsenen kinne op aktive en 
oprjochte oandacht en soarch fan ús boarge-
master rekkenje. 

Us boargemaster giet it petear 
oan, mar mijt hanthavening net.

-ynwenner



De nije boargemaster is ien dy’t 
in ûndersykjende hâlding hat, 
entûsjast rekket om te fernijen. 
Mar dêrneist de rêst hâlde kin 
om stil te stean en rûn te sjen. 
Sûnder oardiel sjen en harkje 
wat der geande is.

-ynwenner

Yn de gemeente It Hearrenfean wurkje wy 
as ried, kolleezje en amtlike organisaasje 
linich en transparant gear, mei respekt foar 
inoar. Wy hâlde fan earlikheid en grize fan 
politike spultsjes. Wy binne sunich op dizze 
gearwurking, en de boargemaster is dêryn 
de spin yn it web. De boargemaster kin him/
har konsintrearje op de rol as foarsitter fan 
ried en kolleezje, en as spulferdieler fan de 
politike beslútfoarming. It is ús ambysje om 
de bestjoerlike transparânsje de kommende 
jierren fierder te ferbetterjen.

4. 4. In spulferdieler dy’t ferbynt 

Us boargemaster hat in styl fan liedingjaan 
dy’t past by sa’n wurksfear, jout maklik 
fertrouwen en is transparant yn syn/har 
optreden. Jo striele op in natuerlike wize út 
dat jo gesach hawwe en jo hoege it net oan te 
kearen om jo jilde te litten.

Foar de wethâlders binne jo in coach en 
sette op ’e tiid in stap fansiden sadat sy ta 
resultaten komme kinne yn har portefúlje. 
Oan ’e ried joue jo ek safolle mooglik 
romte, sadat dy syn rol goed spylje kin. De 
gearkomsten liede jo linich en mei soarch, 
mei gefoel en mei leafde foar de demokrasy. 
Dêr heart by dat it debat skerp fierd wurde 
mei en altyd mei respekt. Us boargemaster 
stiet foar earlikheid, kwaliteit fan de 
beslútfoarming en begeunstiget “fair play”. 



Wat jo meibringe

Fansels foldocht ús boargemaster oan de basiskondysjes foar it boargemastersamt: 
ynteger, werkenber, ûnôfhinklik, ferbinend en stressbestindich. Mear spesifyk 
ferwachtsje wy dat jo jo werkenne yn ’e neikommende skaaimerken.  

BESTJOERLIK SENSITYF: 
jo hawwe in goed each foar 
de politike en bestjoerlike 
ferhâldingen, foar ferskillen 
yn bestjoersstyl, bygelyks 
dat it Sikehûs Tjongerskâns 
oars bestjoerd wurdt as 
SC Heerenveen. Jo hawwe 
affiniteit mei polityk en 
bestjoer. 

BELUTSEN: 
jo binne in boargemaster 
ûnder de minsken, as 
ien fan harren. Jo geane 
foar ynwenners troch 
it fjoer, benammen 
foar dy minsken dy’t 
in triuwke yn ’e rêch of 
in earm om it skouder 
brûke kinne. Dat freget 
oprjochte belutsenens en 
ynlibbingsfermogen.  

KOMMUNIKATYF: 
jo kinne linich skeakelje 
tusken ferskillende 
kommunikaasjestilen. Mei 
in boufakker út Jobbegea, 
in ûndernimmer fan It 
Hearrenfean of skoalbern 
út Akkrum prate jo like 
maklik as mei bestjoerders 
yn De Haach. Harkje is jo 
twadde natuer. 

In assessmint makket ûnderdiel út fan de proseduere.



It Hearrenfean oer de
nije boargemaster

Hokker type boargemaster 
hat de foarkar?

As ik tink oan de nije boargemaster fan 
It Hearrenfean, dan sjoch ik ien dy’t: 

Hokker eigenskippen fine ynwenners 
wichtich oan in nije boargemaster?

Entûsjaste Oanfierder

Krityske Coach

Effisjinte Probleemoplosser

Trouwe Beskermer

UNDERNIMMERS

    AMTNERS

BELUTSEN IS GOED HARKET FERBYNT

Bestjoerder Neutraal Boargerfaar/-mem

Op www.heerenveen.nl/mijnburgemeester is mear ynformaasje te finen 
oer de resultaten fan de konsultaasje ûnder ynwenners, ûndernimmers 
en amtners. Ek binne hjir tekeningen fan skoalbern te finen oer de nije 
boargemaster.

www.heerenveen.nl/mijnburgemeester

